
OZI NDỊ 

MBỤ



Nke a bụ 
Mezaịa!

Onye ahụ 
ndị amụma 

kwuru maka 
ya.

Kedụ ihe ọ 
geme?

Lee! Nwa atụrụ 
Chineke na-abịa nke 

gekpopu mmehie ụwa 
nile.



A bụghị m nna gị ukwu, a ga m 
na-ada ruo m̀gbè o nenweghi kwa ihe mbụ, 

mana ọ ga neto ruo m̀gbè ọ ga-abụ ihe nile. Ọ bụ 
Mezaịa n’ezie, Onye Nzọpụta nke ụwa. Soro ya. 

Soro nu 
Jizọs.

Mana a gaghị 
m ahapụli gị 
Nnam ukwu.



Nna-ányị�̄ -ukwu, ányị�̄  
chọrọ i so gị ma bụrụ kwa ndị ọrụ 

gị. Kedụ ebe i bi?  

Bịa nụ 
hụrụ.



Filip soro m.

E, Nna-ányị�̄ -ukwu, 
ányị�̄  echerewo gị ogologo 

oge. Mana ka m je kpọọ 
Natanel. 

Ya onwe ya 
é nubewo isi n’iwu 

Chukwu ma cherekwa 
Onye Nzọpụta.



Kedụ Natanel?

Ọ nọ n’ime 
ubi. Enwere ihe 

mere nụ?

Mba, ihe nile dị 
nnọọ mma.

Jọn 1:35-39, 43-45, 3:30-31



Natanel kedụ 
ebe ị nọ?

A nọ m 
n’ebe nwanne 

m nwoke.

Natanel ányị�̄  
a chọtawo onye ahụ, 

nke Mozis na ndị amụma 
dere maka ya. Jizọs onye 

Nazaret, nwa Meri.  



Onye nzọpụta? Ị gwawo 
ya okwu? Mana Nazaret? Ọdịghi ezigbo 

ihe nesi na Nazaret pụta. Kedụ otu Mezaịa 
si bụrụ onye ala ndị-ogbenye ahụ nke ndị-

amamihe kọrọ juputara? É kwesịrị ịmụ 
ya na Betlehem nke Judia.

Bịa ka i jiri ányá 
gị hụrụ. Jọn n’onwe 
ya gbara ya aka ebe, 

Andru so kwa ya. 



N’ezie nke a bụ onye 
Izrel nwere obi ọcha.

Filip, o nwere 
ihe ị gwara ya 

gbasara m?
Ọ dịghị 

ihe ọ bụ.



Ị maghị onye m bụ. 
Kedu ka i gesi kwuo na 

mụ nwere obi ọcha?

Tupu Philip a kpọọ gị ka ị nọ n’okpuru 
osisi fig, a hụrụ m gị ebe ahụ.

Kedụ ka i si hụ m? Ọ 
dịghị onye maara ebe 

m nọ.



Ị bụkwa Ọpara Nke 
Chineke na Eze nke 

Izrel.

Nke a ọ masịrị gị? Ị ga-ahu 
ihe-ịribama karịrị ya. Ị ga-ahụ ka 

eluigwe mehere na ebe ndị mmọzi na-
agbago na-agbadata n’elu isi m. Bịa, ihe 

ányị�̄  nwere ime dị ukwu. Jọn 1:45-51



Andru kwa jere ịchọ nwanne 
ya ka ọ gwa ya maka Jizọs.

Ole m̀gbè? N’ebee? 
Kedụ otu ọ dị? É nwere 

ndị ọzọ neso ya?

Simọn, ányị�̄  
achọtawo Mezaịa nke 
Jọn nekwu maka ya. 

Bịa ka i lee?



Ị bụ Sịmọn nwa 
nke Jona mana aha gị ga-

abụ Pita.

Aga m eji ụgbọ 
m wee nyefee 

n’aka ezinụlọ m ka 
m wee soro gị. 



M̀gbè nadịghị ányá, Jizọs họpụtara ndị ikom iri na 
abuọ ndị neso ya ma naanụ nkuzi ya. A gemecha 
kpọo ha ndị-neso-ụzọ-Ya iri na abụọ. Ha nọ neje 

n’obodo dị iche iche wee nagbasa ozi-ọma alaeze. 



Jizọs na ndị-neso-ụzọ-ya jere n’Ụlo Nsọ 
ikpe ekpere ma hụkwa na ndị madụ 

juru ebeahụ nere ihe dị iche iche.
Ndị n̄chụ-́àjà 

a rụrụ arụ. Ị mana ha 
neri uru site n’ihe obula e 

rere n’Ụlo Nsọ.Kedụ ihe m 
gekwere gbanwe ego m 

tupu m nye ya n’onyinye? 
Ọ dịka unu a nerite ya 

uru. 

Ndị 
n̄chụ-́àjà 
sị na ọ di 

mma. Mak 3:16; Jọn 1:40-42, 2:12-14



Kedụ ihe ọ neme? O guzoro 
n’otu ebe ahụ ihe fọrọ nke nta ka 
ọ bụrụ otu awa, nekwughị ihe ọ 
bụla, nanị na-akpa eriri ahụ ka ọ 

ghọọ ihe. 

Ányị�̄  eritewo ezigbote 
uru tata. Nke a ka mma 

karia ịrụ ọrụ.



Ụtarị  Ọ na-arụ ụtarị!



Ụlọ Ṅna m kwesịrị ị bụ ụlọ 
ekpere, mana unu emela ya 

ụlọ-ndị-ohi. Bushianụ ihe ndị 
a. Ugbu a!

Ụlọ Nna ya? Onye ka 
o che na ọ bụ? Mezaịa?



É mela Ụlọ Nna m 
dịka ahịa. Unu nile bụ 

ndị ori.

Krash!Krash!
Jọn 2:15-16



Unu bụ ụmụ-
ogbo agwọ ọjọọ. 
Unu na-achọ ka 

agụrụ gbuo ụmụ 
nwányị�̄  isi mkpe.

Ohhh!
Kedụ 

onye o che 
na ọ bụ?

Snap
!



Unu neji ogologo 
ekpere wee na-aghọ 

aghụghọ. 

Unu ahụghị ndị-
agbata-obi unu n’ányá; 
mana unu hurụ ego ha 

n’ányá. 

Crash!
Crash!

Bang!Bang!

Snap!

Matiu 6:5-7, 12:34; 
Jọn 2:15-16; 1 Timoti 6:10



M̀gbè ọzọ unu ga-
abịa n’ulo nna m, ka ọ 
bụrụ maka i kwuputa 

mmehie unu. 



I chetere ebe ahụ 
n’Akwụkwọ Nsọ Devid 
kwuru maka Mezaịa?

E, “Ekworo 
nke Ụlọ Chineke 

geripịam, n’ihi na 
ndị-iro Chineke 
echezowo okwu 

Chineke.”
Ị ma na ndị-ode-

akwụkwọ na-akuzi na m̀gbè 
Mezaịa ga-abịa, ọ ga-abịakwa 

n’ỤlọNsọ ya na mberede. 



É were m ya n’ịbu Jizọs 
nke Nazaret onye Jọn nekwu maka 
ya. I kpatawo oke nsogbu ta. Kedụ 

ihe-iribama i gegosi ányị�̄ ?
Ihe àmà negosi na 

mụ onwe m bụ Mezaịa 
ahụ ka a ga-ahụ m̀gbè 
unu gebibi Ụlọ Nsọ a. 
N’ime ụbọchị atọ, m 

gewulitekwa ya.



Jizọs kwuru maka Ụlọ Nsọ nke bụ anụ 
arụ ya, mana ọ kowaghi ya ọfụma, 

maka na ọ chọghị ka ha ghọta.

É ji ogu afọ abụọ na 
isii wuo Ụlo Nsọ a, ma gị 
chere na ị geji ụbọchị atọ 

wughachi ya? Asị ka ị turu! 

Ị laghachi ebe a ọzọ a 
ga m akpọchi gị na nga.

Abụ Ọma 69:9, 119:139; Jọn 2:17-22



Jizọs na ndị-neso-ụzọ-ya hapụrụ Jeruselem 
wee gbago ugwu Nazaret, ebe ụlọ obibi Jizọs.

O, Jizọs, ị batawo? 
Kpọta ndị enyi gị nile ka 

ányị�̄  kwadoro unu ihe 
oriri. 

Nne m, ányị�̄  
agaghị anote aka 

nanị obere oge 
n’ụbọchị ezumike



Dịka o si eme, Jizọs bara 
n’ime ụlọ ekpere ebe 
ndị Ju n’eme ekpere 

n’ụbọchị sabat.

Obi dị ányị�̄  mma ịhụ otu 
onye n’ime ányị�̄  gara njem. Ọ kpọkwa ndị 
enyi ya wee bịa. Ányị�̄  anuwo ụfọdụ akụḱọ́ 
gbasara ha ma ányị�̄  gekwu kwa maka nke 

ahụ m̀gbè ọzọ.

Mana ugbu 
a, Jizọs, mee ka 
obi dị ányị�̄  ụtọ. 

Bịa gụp̄ụtara ányị�̄  
Akwụkwọ Nsọ taata.

Sabat bụ ụbọchị ezumike nke okpukperechi kwa izu nke Chineke hibere 
n’ụbọchị nke asaa ma chie ya echichi dịka otu n’ime iwu iri nke ndị Ju.



Jizọs tapere onye amụma 
Aịzaịa n’Akwụkwọ Nsọ 
wee chọta amụma nke 

ama ama gbasara Mezaịa.

“Mmụọ nke Onyenweanyi 
nọ n’arụ m n’ihi na o tewo mụ mmanụ 

iji gbasaa ozi-ọma nye ụmụ ogbenye, ya 
na iweghachiri ndị n’adịghị ahụ ụzo ìhè, 

ịtọghapụ ndị é merụrụ ahụ, na i kwusa ozi na 
oge eruwo m̀gbè Chineke ji ewetara ndị ya 

nzọpụta.” 



Taata, 
amụma a 
emezuwo.



Nkwulu!

Nwa 
nwoke ọ̄kwá-ṅkà 

ka ị bụ. 

Unu dị 
nnọọ nwayọ, 
ányị�̄  na-apụ.

Were nkume 
tigbuo ya. Ọ na-
azọrọ na ya bụ 

Mezaịa!



Jizọs na ndị-neso-ụzọ-ya biarutere 
kapanịọm, bụ nke di n’akụkụ 

ọtụtụ odo mmiri ebe ụfọdụ ndị-
neso-ụzọ-ya bi. Ọzọ, ha wee 

baa n’ime ụlọ-nzụkọ-ha. 



Onye Nsọ 
nke Chineke! 

Hapu ányị�̄  aka.

Ma onye amụma ahụ kwuru na Mezaịa 
ahụ ga-abụ ìhè nye mba ọzọ, ọ bụkwa na ya 
ka ha ga-atụkwasị obi. Onye ihe nagara nke 
ọma bụ nwoke ahụ nke dị ọcha n’ime obi ya 

n’ihi na ọ ga-ahụ Chineke. Chineke adịghị 
ajụ onye ọbụla ga-abịakwute ya, ma-ọbụ 

onye Ju ma-ọbụ onye mba ọzọ. 



A maara m onye ị 
bụ. Ị bụ Onye Nsọ nke 

Chineke.

Ekwensu nọ ya 
n’ime. Kpọpụ ya 

n’ebe a.



Ị bịara ibibi 
ányị�̄  bụ ajọ-mmụọ 

tupu oge ányị�̄  é ruo? 
Hapụ ányị�̄  aka kedụ ihe 

jikọrọ ányị�̄  na gị?

Onye kwere ka 
nwoke a bata ebe a? 

Zeere onwe gị! Ka ọ 
ghara ịmerụ gị arụ.  



Ụmụ ajọ-mmụọ, 
Ana m enye unu iwu; si nu 
n’arụ nwoke a pụọ ma unu 
enyezila ya mmekpa-ahụ 

ọzọ!

Luk 4:28-35 



Eeaahhh!

Laa nụ!



Kedụ ihe I 
mere ya?

Ọ nwụrụ 
anwụ?



Ozugbo, o wee bilie kwụrụ ọtọ.

Ụmụ ajọ mmụọ 
ahụ apụọla. A 

tọghapuwo gị. Ugbu 
a gawara onwe gị ma 

emezila mmehie. Jizọs nwere ike nile 
megide ekwensu. Isi adiwo 

nwoke a mma.

Ekele dịrị 
Chineke!



Peter, 
nwunye gị sị ka 

ị lọta. Nne ya na-
arịa oria oke-oyi-

ọmụma.

Ányị�̄  ga-abịa.



Peter ezi di m, 
egwu na-atụm. Oyi-
ọmụma nke a dịkwa 

njọ.

Egwu atụla gị. 
Nna m ukwu nọ 

ebe a.



Bilite nwányị�̄  
ọma, ọrịa gị 

alawo.



Nwányị�̄  ahụ biliri site na 
àkwà ya ma jeere Jizọs na 

ndị-neso-ụzọ-ya ozi.

Ọ nebili. Arụ 
adiwo ya.

Mak 1:25-30; 
Luk 4:35-38



Akụḱọ́ maka ike 
Jizọs n’ịgwọ-ọrịa 

gbasasịrị ebe nile. 
Ha wee kpọtara 
Jizọs ọtụtụ ndị 

na-arịa ọria.

Nna ányị�̄  
ukwu, nna m kpọnwụrụ 
akpọnwụ kem̀gbè m bụ 
nwata. Osisi dara ya wee 

kujie ya azụ. Biko ọ bụrụ na o 
nwere ihe i gemeli, nyere 

ányị�̄  aka.

Bilite gaa 
ije!



Otuto dịrị 
Chineke!



Nna ányị�̄  
ukwu, ányá 

kpọrọ nwa m 
nwányị�̄  kem̀gbè 

a mụrụ ya. I 
genyere ya 

aka?

Ana m aga ije! 
Ọ bụ ọrụebube!

Mak 1:30-34; 
Luk 4:38-40



Dịka Akwụkwọ Nsọ siri 
kwuo,”Ndị kpuru isi ga-ahụ ụzọ.” 

nwa gị nwányị�̄  na-ahụ ụzọ.



Nna m, ọ bụ gị?



Oh papa, amabughị m 
ihe i yiri, mana ị mara mma 

karịa otu m chere.



Jizọs na ndị-neso-ụzọ-ya 
we jee Jeruselem m̀gbè 
mmemme ahụ, wee na-
akuzi nkuzi n’Ụlo Nsọ.

Madụ bụọ gị ọnụ, é 
mela ka o mere. Kama kpee 

ekpere ka ngọzị bịakwasị ha. 
Meere ndị madụ ihe i ga-achọ 
ka ha meere gi ma ọ bụrụ na ị 

nọ n’ọnọdụ ha.

Madụ mehie gị, 
gbaghara ha. I genwe ngọzị 

ma obi gị dị ọcha, n’ihi na ị ga-
ahụ Chineke. Ị bụrụ ome-udo 

ngọzi gị ga-akarịcha.



Unu anụwo na 
ndị m̀gbè ochie kwuru 
sị na gị hụ ndị enyi gị 

n’ányá ma debe ndị iro gi 
n’iro. Mana a na m ekwu si, 

na gị hụ ndị iro gi n’ányá 
ma meere ha ihe ọma.

Kedụ kwanụ 
maka iwu, ányá laara 

ányá na eze laara eze?



Ọ bụrụ na madụ 
etie gị aka n’otu ntị, tụgharịa 

gosi ya ntị nke ọzọ ka o wee tie ya 
aka. É mela ihe ike.Ị hụ na agbata obi 
gị enweghi uwe mkpuchi, ma gị nwee 

abụọ, were otu n’ime ha nye ya. Ọ bụrụ 
na agụụ na-agụ ya, nye ya nri. Nna gị 

bi n’eluigwe ga kwa ahụ ya ma 
gozie gị.



Unu anuwo 
ka é kwuru sị na 

madụ egbula madụ ibe ya. 
Mana a na m agwa unu sị 
na i wesa nwanne gị iwe 
n’ọdịghị ihe o mere gị, Ị 
ga-anọ n’ihe-egwu nke 

ikpe Chineke.

Matiu 5:8, 21-22, 38-44, 6:12; Mak 1:34; Luk 4:40



Unu anuwo 
ka é kwuru sị na madụ 

akwala iko, mana a na m 
asị unu na i mee ihe dịka 

ile nwányị�̄  oke ányá i so ya, 
ị kwasowo ya iko n’obi-gị 

m̀gbè ahụ.



Ndị isi 
okpukperechi unu na-
adi mma na mpụta ha 
mana ime ha jupụtara 

n’ajọ-omume. 
  

Ha dịka ili é tere agba ọcha. Na 
mpụta ha dị mma n’ányá , mana n’ime ha 

jupụtara n’ọkpụkpụ ndị nwụrụ anwụ. Ọ 
bụrụ na ezi-omume gị akarịghị nke ha, ị 

gaghị a bata n’alaeze m.



É nwere ụzọ 
sara mbara nke 
nedu eje mbibi 

mana ọtụtụ madụ, 
n’enweghi ọgụ, nọ 

n’ụzọ ahụ.

A bụ m ọnụ-ụzọ nke 
eluigwe. I si na mụ baa, i 

genwe ndụ ebighebi. I mee 
ka i si ụzọ ọzọ, ị ga-anwụ na 

mmehie gị.



Kedụ ihe mere 
i ji agwọ ọrịa n’ụbọchị 

Sabat? Iwu Mozis sị ányị�̄  
arụla ọrụ n’ụbọchị Sabat.

Nna m dunyere m 
n’ụwa ịrụ ọrụ ya. Nanị 
ihe ọ sị mụ mee ka m 

na-eme.

I na-eme ka gị na 
Chukwu hara. Nke ahụ 
bụ nkwulu nke kwesịrị 

ọnwụ!



Ọ bụ ihe mmasị 
nyere Chineke na madụ 

nile geefe ma sọpụrụ kwa 
nwa ya dịka ha n’emere 

Chineke Nna.

Oge n’abịa m̀gbè ndị nọ n’ili 
ga-anụ olu m ma bilie n’ọnwụ. 

Ụfọdụ ga-aba ndụ ebighebi ndị ọzọ 
a baa mbibi ebighiebi.



N’ezie onye a bụ 
Mezaịa, nke mbụ bụ 

ọrụebube ọ na-arụ, nke 
ọzọ bụkwa ihe nile ọ 

nekwu.
Ọ dị iche na ndị 

isi okpukperechi ányị�̄ . Ọ 
nekwupu okwu n’atụghị-
egwu. Ụjọ na-atu m na a 

gegbu ya. 

A ga m eje 
gwa nwunye 

m. Matiu 5:27-28, 7:13-14, 28-29, 23:27-28:
 Jọn 5:18-19,23,29-30,14:6



Nna ányị�̄  ukwu, é nwere 
onye Farisi* bịara ịhụ gị. Ọ bụ 

onye ọchịchị nke ndị Ju, nwoke 
dị oke mkpa.

Kedụ ihe o ji bia 
n’abalị? Ihere ọ neme 

ya maka madụ ọzọ ịhụ ka 
ya na Jizọs na-akparịta 

ụka?

*onye so n’otu ndị ju oge ochie njirimara ha bu irube isi 
kpam kpam n’ọdịnala ndị ju.

Mụ na ya geje 
kparịa ụka na 

nzuzo.



Nna ányị�̄  ukwu, ányị�̄  
bụ ndị isi ndị Ju maara na ị 

bu onye nkuzi nke si na Chineke 
wee bịa. N’ihi na ọ dịghị onye ga-

arụ orụebube nke ị na-arụ ma 
Chineke anonyereghị ya.Nanị ma a mụo gị ọzọ ka i 

geji hụ Alaeze Chineke.



I nekwu sị na mụ 
ga-aba n’ime afọ nne m 

ewee mụọ m ọzọ?

Mba. Anụ arụ na-amụta 
anụ arụ mana mmụọ na-

amụta mmụọ. Nikọdemọs 
nụrụ ka m na-agwa gị, Ị ga-

abụ onye amụrụ ọzọ. 
Kedụ ka o si eme?



Ọmụmụ nke mmụọ m nekwu 
maka ya dị omịmị dịka ifufe na anaghị ahụ 

ányá mana ányị�̄  na-ahụ ihe ọ neme. I genwe 
ọmụmụ ime mmụọ nke si n’eluigwe ma ọ 

bụrụ na ị ga-aba Alaeze Chineke.

Dịka Mozis 
siri bulie agwọ ahụ 

n’ime ọzara, otu ahụ 
ka a gesi bulie m 

elu. 

Ọnụ Ọgụgụ 21:5-9; 
Jọn 3:1-14



Ma ha nọ na-
anwụ site n’ata agwọ 

ahụ n’ihi mmehie 
ha mehiere megịde 

Chineke. M̀gbè ha lere 
agwọ ọla ahụ ányá, ọ 

gwọọ ha ozugbo. 



É, ma ugbu a 
madụ nile n’anwụ, site 

na ata-agwọ nke mmehie. 
Ma n’oge a, a gebuli m elu 

ka madụ nile hụ m. Dịka ndị 
ahụ agwọ tara n’ọzara siri nwe 
nzọpụta site nibuli ányá ha elu 
wee legịde agwọ ọla Mozis, ndị 

mmehie tara genwe nzọpụta 
ma ha nwe okwukwe 

n’ime m. 



N’ihi na Chineke hụrụ ụwa n’ányá, otu 
a, na o nyere ọbụna ọkpara ọ mụrụ nanị ya, ka 

onye ọ bụla nke kwere na ya we ghara ila n’iyi, kama 
ka o nwe ndụ ebighi-ebi. Onye kwere na mụ nwere 

ndụ ebighi-ebi, mana onye nekweghi na mụ, bụ 
kwa onye ekpere ikpe ọnwụ.

Jọn 3:14-18



Ya bụ na ihe I nekwu 
bụ sị ọmụmụ-ọhụrụ bu nanị 
mgbọrọgwụ nke mmehie, ma 

kwa na a gebuli gị n’osisi ka 
ụwa nile nwete mgbapụta. 

Kedụ m̀gbè 
ọmụmụ-
ọhụrụ a 
ga-eme?

M̀gbè é buliri 
m ka madụ nile 

hụ m.



Ndị Sameria bi n’etiti 
Jeruselem na Galili. Ndị 
Ju nezere ha ezere nke 

mere na ha anaghị agafe 
n’etiti obodo ha. Nke a 
bụ maka na ha kweere 
na ndị Sameria merụrụ 

emerụ n’ime mmụọ. 
Otu ụbọchị Jizọs mere 

ihe ndị-neso-ụzọ-ya na-
atụghị ányá. Ọ siri ha:

Bịanụ, á ga m 
esi n’etiti Sameria 

gafee.

Onye-nwe-
ányị�̄ , ha bụ ndị na-amaghị 
ihe na-adịghị ọcha! Ha bụ 

ndị ogbenye na ndị na-eme 
omume rụrụ arụ.

Ọ bụ uche Nna m na 
m geje Sameria.



N’ihe dịka etiti ehihie, 
ha rutere n’otu olulu 
mmiri dị na mpụga 

obodo ahụ.

Ị ga-anọ nanị gị?

Unu jenu gote 
erimeri n’ime obodo 
ka m chere unu n’ebe 

olulu mmiri a. 

É, a ga m arụ 
ọrụ nna m.



Ike gwụrụ Jizọs, agụụ mmiri na 
erimeri na-agụ ya. Agbanyeghi na 
oge erubeghi m̀gbè ụmụ nwányị�̄  

na-abịa n’olulu mmiri ahụ, otu 
nwányị�̄  Sameria bịara isere mmiri. Jọn 4:1-8



I nwere ike inye mụ mmiri 
nọ n’ite gị ka m nụọ?

Ha! Kedụ ka nwoke Ju geji 
na-ayọ nwányị�̄  Sameria mmiri 
ọnụnụ? É che m na unu bu ndị 

Ju nezere ányị�̄  ezere?
 Ọ bụrụ na ị mara onyinye nke 

Chineke na onye m bụ, ị gara asị 
mụ nye gị mmiri nke ndụ.



I nenye mụ mmiri 
m̀gbè i nenweghi ihe i ji esepụta 
ya? Olulu mmiri a miri-emi. Kedụ 
ebe i gesi nwete mmiri nke ndụ a 

nke i nekwu okwu ya? 

M̀gbè i nụsịrị 
mmiri si n’olulu-mmiri a, 

mmiri ga-agụkwa gị m̀gbè 
ọzọ. Mmiri nke a m chọrọ i 

nye gị ga-anọ n’ime mkpụrụ 
obi gị dịka isi-iyi nke ndụ 

ebighiebi. Ngwanụ, nyem 
mmiri-nke-ndụ ahụ ka m 
n̄ụọ otu ọwụ agụụ mmiri 

agaghị agụ m ọzọ.



Jee kpọọ di gị ka m gwa 
unu maka mmiri a.

Enweghị m di.

I nweela di ise, mana 
nwoke nke gị na ya bi 
ugbu a abụghị di gị.



N’ezie ị bụ kwa 
onye amụma. 

Ọ bụ ya mere i ji 
mara mmehie m 
mere na nzuzo. 

Unu bu ndị Ju n’efe 
Chukwu na Jeruselem mana 
nnanna ányị�̄  ha, fere Chukwu 

n’elu ugwu a. Kedụ ugwu bu nke 
kwesịrị ije fee Chukwu?



Chukwu bụ mmụọ, a 
naghị efe ya n’ụlọ-ekpere nke é ji 

aka wee mee. Chukwu na-achọ ndị 
genwe okwukwe n’eziokwu ma 

fekwa ya n’ime mmụọ.

Ányị�̄  mara na 
Mezaịa n’abịa mana 
m̀gbè ọ ga-abịa, ọ 

ga-agwa ányị�̄  nke bu 
eziokwu.



Ọ bụ gị na Mezaịa 
nekwu okwu.



Jizọs nọrọ ụbọchị 
abụọ na Sameria 
wee na-akuziri ha 

okwu nke Chineke.

Ka m je chọta ndị 
enyi m kọrọ ha.

Jọn 4:7-29



Otu m̀gbè, Jizọs na ndị-
neso-uzo-ya kwụrụ n’akụkụ 

ugwu nke nelefe ányá 
n’odo mmiri Galili. 

Ihe karịrị puku madụ si 
n’ime obodo wee pụta 

ị bịa nụrụ nkuzi ya.  

M̀gbè i nenye 
ndị ogbenye ego, 

émela ya n’ebe ọha 
dum ga-ahụ gị.

M̀gbè i neme ihe 
okpukperechi gị ka ndị madụ too 

gị ma hụ gị ka onyeoma, Chineke bi 
n’eluigwe agaghị enye gị ụgwọ ọrụ. 
Ya mere é kwela ka aka nri gị mara 

ihe aka ịkpa gị neme. 



M̀gbè i nekpe ekpere, 
adịkwala ka ndị 

okpukperechi ire abụọ 
ndị nekpe ekpere ebe 

ọha ga-ahụ ha.

Ma m̀gbè i nekpe ekpere é kwugharị 
kwala mkpa gị ugboro ugboro, dịka ndị isi 

okpukperechi unu neme. Maka na ha neguzo 
n’ebe ọha madụ no wee negosi madụ nile ka 

ha si ekpe.



Ejikwala ike gị nile na oge 
gị nile wee na-achọ inwete ego. Ndị 

nwere ego nwere nsogbu karịsịa madụ 
nile, ma ha hụrụ ego ha n’ányá nke 

ukwuu nke mere o geji raa ahụ ha iba 
eluigwe. 

 A chịkọta kwala 
akụ n’ụba n’ime 

ụwa mana chịkọta ya 
n’eluigwe ebe ọ ga-anọ 

ebighiebi. Ị gaghị a nejere 
nna ukwu abụọ ozi n’otu 
m̀gbè, Chineke ya na Akụ 
nke ụwa. I gemecha kpọọ 

otu n’ime ha asị ma hụ 
nke ọzọ n’ányá.



Nna-ányị�̄ -ukwu, 
oge agaala ma ndị madụ nọ 
ebe a kem̀gbè ụtụtụ. Agụrụ 

ga na-agụ ha, tinyere na ime 
obodo tere aka ije gote nri.

Sị ha laa ugbu a 
ka ha je gote nri.



Nna-ányị�̄ -ukwu, lee nri 
ehihie m were. Nne m tinyere m 
achịcha ise na obere azụ abụọ.



Mee ka 
madụ nile nọrọ 

ala. Ányị�̄  genye ha 
nri.

Nri gịnị?

Matiu 6:1-7, 19-21, 14:15



Ka m hụ. 
O dịka ányị�̄  geeri 
azụ na achịcha.

Mana Nna-
ányị�̄ -ukwu, nri 

nke a agaghị eju 
otu nwoke afọ 
ma ya fọduzie 

umu nwoke 
puku ise.

Je gbaziri nkata iri-
na-abụọ sara asa ma 

kwadonụ ike nri.



Ekele diri gị 
Onyenweányị�̄  
Chineke, Eze 
ụwa nile nke 

n’ewepụta 
achịcha site 

n’aja. 



Kedụ ihe ọ na-
anwụnye obere nri 
ahu n’ime nnukwu 

nkata ahụ?



Lekwenu ányá! Kedụ 
ebe nri a nile siri bịa?

Matiu 14:19-21; Luk 9:16-17



Otuto dịrị 
Chineke!

O si n’eluigwe 
we nye ányị�̄  achịcha 

dịka Mozis.

Nne m 
agaghị ekwete 

nke a!



Ka ndị madụ nọ newere 
achịcha na azụ site 

na nkata ahụ, nri ahụ 
anọrọ nejupụta ọzọ.



Nna-ányị�̄ -ukwu 
madụ nile erijuwo afọ 
mana nkata ahụ nile ka 
juru eju. Ányị�̄  enweghị 

ike ịwụpụ ya! 

Kpokọtanụ ihe fọdụrụnu. 
Unu mesịa, baa nụ ụgbọ jee 

n’akụkụ ọzọ nke odo mmiri a. A ga 
m ahụ unu m̀gbè ọzọ. Ka m jee 

n’ime ugwu je kpe ekpere.



Jizọs nanị ya gbagoro ugwu ije kpe ekpere ma ndị-neso-
uzo-ya bara n’ụgbọ jebe n’akụkụ ọzọ nke odo mmiri ahụ.

M̀gbè nile, Jizọs neje nanị ya 
n’ime ọzara ikpe ekpere,

Matiu 14:20-23



M̀gbè ndị-neso-ụzọ-ya ruru n’etiti odo 
mmiri ahụ, oke ifufe kuliri na mmiri 

ahụ. Ụjọ bịara ha n’ihi na ha nọ n’emi. 

Ahụtụbeghi 
m ifufe si otu a joo 

njọ. Ányị�̄   agaghị 
anagịdeli karịa 

nke a.



Lee ányá! Ọ di ihe no n’elu 
mmiri ebe ahụ!

Ọ bụkwa 
omimi ka ányị�̄  

nemi!



Ọ bụ kwa 
nụ onye 
mmụọ!

Ọ bụ madụ na-aga ije 
n’elu mmiri!

Ọ bụ 
onye 

mmụọ!



Pita, ọ bụ 
mụ. Egwu atụla 

unu. 

Onyenweányị�̄ , ọ bụrụ 
n’ọbụ gị, kwe ka m bịakute 
gị site n’ije-ije n’elu mmiri 

dịka i si eje.

Bịakute m Pita.

Matiu 14:24-29



Pita, 
mba!

Onyenweányị�̄ , 
a na m abịa.



N’ezie Pita bidoro 
jewe ije n’elu mmiri 

nejekuru Jizọs.



M̀gbè Pita wepụrụ ányá n’ebe 
Jizọs nọ ma legịde ányá n’ifufe 

mmiri ahụ, ujọ bịara ya.



Ụjọ mebisịrị okwukwe 
ya o wee miwe.

Onyenweányị�̄  
gbapụta m!

Matiu 14:29-30



Pita i 
bidoro nwewe 
obi abụọ n’ebe 

m nọ.



Jizọs kpọghachiri 
Pita n’ụgbọ. Ha 

abuo jeere ije n’elu 
mmiri we ruo.

Pita, i jere ije 
n’elu mmiri!



Jizos wee baara ifufe mmiri 
ahụ mba. Na mberede 

ebe nile dara jụụ.

Udo, nọrọ 
jii!

Matiu 14:31-33; Mak 4:38-41



Abịala mụ 
nso Onyenwem 
na a bụ m onye 

mmehie.

N’ezie ị bụ Ọkpara 
Chineke. 

Onyenwem 
na Chineke m.

Onye étere 
mmanụ nke 

Izrel.



Ụbọchị emume ndịa 
nekwo ekwo. Ndị madụ si na 

akụkụ dị iche iche n’obodo ọbụla 
we bịa. Ụfọdụ si n’ebe tere aka 

dịka Rom na Ijipt.

Ka ányị�̄  ga 
n’akụkụ odo 

mmiri.

M̀gbè e 
mesịrị...



Ọ nọọla ebe a 
ogologo oge dịka m 

siri chete.



Ọ ga-amasị 
gị inwere onwe 

gị?

É nweghị 
m onye 

enyemaka.



Bilie, buru àkwà 
gị jewe ije.

Ọkwa gị bụdị 
Jizọs? Anuwo m 

maka ọrụebube gị. 

Jọn 5:1-8



Nke a bụ 
njakịrị obi ọjọọ. 

Ogbenye-nwoke a dị na 
ngwọrọ kem̀gbè afọ 

iri-atọ-na-asatọ.

Nke a bụ Sabat dị Nsọ ányị�̄ . Ọ 
bụghị ọrụ ya ikpaghasi udo.



A nụrụ m na é nwere 
ọgbakọ nke na-achọ iwepu ya. 

Ọtụtụ ndị madụ amarala ya.

E, o mewo ka ndị 
madụ kwete na ọ na-

arụ ọrụebube.
Onye ka Jizọs a 

che na ọ bụ? Mezaịa?



Ụkwụ ya! Ha 
na-etopụta!



Ọ nebili 
ọtọ!

O nweghi ike 
ime!



Otutu dịrị 
Chineke. Ka afọ 

nile gasịrị, nwoke a 
mechara jee ije!

Jizọs bụ Mezaịa! 



Gịnị mere 
i ji agwọ ọrịa 

n’ụbọchị Sabat?

Mozis nyere 
ányị�̄  iwu ezumike 
n’ụbọchị Sabat.

I kwere idọpụta ehi gị nke dabara n’olulu 
n’ụbọchị Sabat. Anam emebi iwu maka na m 

gwọrọ madụ ọrịa n’ụbọchị Sabat? 

Nnam na-arụ ọrụ na 
Sabat. Ihe m hụrụ ka ọ neme 

ka m neme.
Luk 14:5-6; 
Jọn 5:9-17



Ọ sị na Chukwu bụ 
Nna ya. Ọ neme ka ya na 

Chukwu hara.
Jide ya! 

É kwesịrị iji 
nkume tigbuo 

ya.

Gbuo ya!



Unu gegbu 
nwoke a maka na 

ọ gwọrọ madụ oria 
n’ụbọchị Sabat?

O kwuru 
okwu megịde 

iwu ányị�̄ .

Ọ dịghị 
ihe o kwuru 
megịde iwu 

unu.

Gee ntị n’ihe o 
nwere ikwu.



Nụrụnụ olu m. O juru unu ányá na 
m rụrụ otu ọrụebube nke a. Unu ga-ahụ 

ọtụtụ ọrụebube nke karịrị nke a. Dịka 
Nna m neme ndị nwụrụ anwụ ka ha bilie 
n’ọnwụ, o nyewo m otu ikike ahụ. Nna m 

enyewo m ikike kachasị elu n’ụwa.  

Ma unu asọpụrụghi 
m, unu mara na unu adịghị kwa 

asọpụrụ Chukwu. N’ezie a gwa m 
unu, onye kwere na mụ kwekwara na 

onye zitere m, ọ genwekwa ndụ 
ebighiebi. 

Kedụ ka i si enye 
ndụ ebighiebi?



Oge n’abịa m̀gbè 
ndị nwụrụ anwụ ga-anụ 
olu m we si n’ili ha pụta. 
Ndị ọ bụla n’ime ha mere 
eziomume gebili nwere 
ndụ ebighiebi ma ndị ha 

mere ajọ-omume ka a 
ga-atụba n’ime ọnwụ-

ebighiebi n’ọkụ ala 
mmụọ.

Nke ahụ bụ 
nkwulu. Ọ dịghị 
madụ gemeli ka 

onye nwụrụ anwụ 
bilite n’ọnwụ. Sọọsọ 
Chineke nenye ndụ 

ebighiebi.

Jọn 5:18-29



Unu ekwetaghị 
m, ma Jọn buru 

amụma gbasara ọbịbịa m 
tinyekwara Akwụkwọ Nsọ. 
Nyochanụ Akwụkwọ Nsọ 

n’ihi na ọtụtụ amụma 
kwuru ihe gbasara m.

Echela na m gebo unu ebubo n’ihu 
Chineke. Ọ bụ Iwu Mozis nke unu 

mebiri gekwu okwu megide 
unu.

Onye a ọ bu onye ha 
sị na ha chọrọ igbu, ma ọ 

nekwu okwu n’atụghị egwu, 
ma ha emeghi ihe ọbụla. Ndị 
ọchịchị ha mara na onye a bụ 

Kraịst n’ezie, Mezaịa ụmụ 
Izrel? 

Ndị odee 
akwụkwọ nekwu sị 
na ányị�̄  agaghị ama 
ebe Kraịst gesi abịa. 

Mana ányị�̄  maara 
na onye a bụ ọpara 

ọ̄kwá-nkà nke si 
n’obodo Galilee.



Unu sịrị na unu 
maara m mara kwa ebe 

m si bịa. Mana ejighi m aka m 
bịa n’ụwa; ọ bụ Nna m zitere 
m. Mana unu amaghị Nna m; 

mana a ma m ya. Ọ bụ kwa 
ya zitela m unu.

Kedụ ka o si nụ m?



 Ọ maara 
ihe nile.

Nke a bụ Mezaịa 
é buru amụma na ọ 

ga-abịa!

Ị na-atụ ányá na Mezaịa 
ga-arụ ọrụebube karịa nke 

nwoke a na-arụ?



Jee ngwa 
ngwa jee jide onye 

nkwulu ahụ.

Ndị madụ 
nekwere na ya. O 

kwesịrị ka é mechie ya 
ọnụ.

Nke ugbua 
ajoka.

Jọn 5:30-39,45,6:42-43,7:25-32,40-41



Ngọzị nadịrị ndị 
eziomume na-agụ ka 

mmiri,maka na afọ 
geju ha. 

Ngozi nadịrị ndị 
neme ka madụ na ibe ha 

dị n’udo, maka na a ga-akpọ 
ha ụmụ Chineke. Hụ ndị iro 

gi n’ányá ma gozie ha. 

Onye akpịrị na-akpọ 
nkụ bịa ka m nye ya ihe 

ọn̄ụn̄ụ. Mụọ Nsọ gabụrụ ya 
olulu mmiri nke ndụ nke na-

asụpụta ndụ ebighiebi.

Ọ naghị ekwu 
okwu dịka onye 

mmebi iwu.

Ha sị na ọ bụ 
mmezu amụma 
puku-afọ-anọ.



Ọ bụ gịnị mere unu akpụtaghi ya ebe 
a? Ọ kwụ-ọtọ n’ihu unu kpom kwem 

gịnị mere unu ji hapụ ya? 

Ọ dịghị onye 
nekwu okwu 

dịka nwoke a.

Ọ nekwu 
maka ịhụnányá 

na mgbahara 
mmehie.

Ha! Ọ ghọgbuo kwala unu? Ọ 
dị onye ọchịchị mụrụ akwụkwọ ma-
ọbụ onye Farisi kwere na ya? Jizọs a 

kwesịrị ọnwụ.



Nikọdemọs, nwoke ahụ jere hụ 
Jizọs n’abali, wee kwuo okwu.

Iwu ányị�̄  ọ nekpe madụ 
ikpe tupu ọ nụ ihe o nwere ikwu?

Nikọdemọs ị bụ onye-
nesoụzọ-ya nke si na Galili? Chọọ 

n’Akwụkwọ Nsọ, maka na Mezaịa abụghị 
onye Galili, ọ bụ onye Betlehem nke 

Judia ma ọ ga-aburịrị nwa Devid. Matiu 5:6, 9; 
Jọn 4:14, 7:45-52



Ọ neji ụgha aghọgbu 
ndị nkịtị.

Ọ dịka o nwere ọsịsa 
nyere ajụjụ ọ bụla.

Kedụ ihe geme ma ányị�̄  
zipu otu n’ime ọka-iwu nke 

nwere amamiihe ka ọ kpafuo 
ya n’okwu ya?



Ama m otu onye ọka-
iwu nke maara ihe ma 

obi ya tara mmiri. 



Onye ọka-iwu 
ahụ wee bịa 

ịgba Jizọs aka. 

Kedu ihe é 
dere n’iwu?

Nna-ányị�̄ -
ukwu, kedụ ihe m 
geme kam nwete 

ndụ ebighiebi?

Ọ sị ányị�̄  were obi 
ányị�̄  nile, na mkpụrụu obi 

ányị�̄  na ike ányị�̄  na uche ányị�̄  
hụ Onyenweányị�̄  n’ányá ma ọ 
sị kwa ányị�̄  hụ ndị agbata obi 

ányị�̄  n’ányá dịka ányị�̄  hụrụ 
onwe ányị�̄ . 



Ị zawo ajụjụ gị. 
Ịhunányá bụ mmezu iwu 

dum. Ịhụ agbata obi gị n’ányá 
dịka i si hụ onwe gị n’ányá, 
ndụ gị ga-amasị Chineke.

Aga m akọrọ 
gị akụḱọ́.

É, mana kedụ onye bụ 
agbata obi m? Ị chọrọ 

ikwu sị madụ nile ma ndị 
Rom na-amaghị Chineke?



Otu nwoke nke 
si na Jeruselem na-aga 

Jeriko dabara n’aka ndị ohi. 
Ha tiri ya ihe nara ya ihe nile 

o nwere ma hapụ ya ka ọ 
tọgbọrọ dịka onye nwụrụ 

anwụ.

M̀gbè onye n̄chụ-́
àjà hụrụ nwoke ahụ 

ka o dinara n’ụzọ, o jere 
ije n’akụkụ ya wee gafee 

ma ọ kwusịghị we 
nyere ya aka.

Luk 10: 25-30



N’otu aka ahụ, onye egbo 
livaị, ndị Chineke họpụtara ka ha 
neeje ozi n’Ụlo Nsọ, gafetere wee 
kwụsị nanị ka o leruo ya ányá ma 

gafee n’enyeghiri ya aka.

Kedụ uru ọ bara ị sị na i 
nwere ihụnányá m̀gbè ị naghị alụ 

ọlụ gosiri ya? Ma ị hụghị agbata obi gị 
n’ányá, ị hughị Chineke n’ányá.



M̀gbè ahụ, onye Sameria gafetere 
n’ụzọ ahụ; onye ndị Ju kpọrọ asị ma sịkwa na 

ọdịghị ọcha. M̀gbè ọ hụrụ nwoke ahụ é merụrụ ahụ 
ka ọ gba ọtọ wee tọgbọrọ n’ụzọ, o leghi ányá na 

nwoke ahụ bụ onye Ju. 

Nwoke Sameria 
ahụ wee metere ya obi 
ebere. Ọ kwusịrị, nyere 

ya aka.



Nwoke Sameria ahụ hichara 
ebe o merụrụ ahụ ma keekwa ya 
ihe. Ịhụnányá a bụghi n’ọnụ, ọ bụ 

n’omume.



Nwoke Sameria 
ahụ kusara nwoke 

ahụ n’elu ịnyịnya-ibu ya 
wee kpọrọ ya jee n’ebe 

ọ gezu ike ma nwete 
kwa onwe ya.

Nwayọ nwayọ 
e kum gị. M̀gbè na-

adịghị ányá Ị gedinara 
n’elu àkwà.



Aga m akwụ gị 
ụgwọ izu abụọ maka 

mkpụrụ ya na erimeri. 
Kama, nlekọta ya karịa nke 
a, aga m akwụ gị ya ma m 

bịa ụzọ a ọzọ.

Luk 10:32-35



Ị jụrụ m onye bụ agbata obi gị. Ma ugbu a 
gwam onye, n’ime ụmụ nwoke atọ ahụ, nke 

bụ agbatobi onye etiri ihe?

Ọ bụ 
nke ahụ nyere 

ya aka. 

Ọ dị egwu!



Ugbu a, jee mee dịka 
onye Sameritan. Jee hụ 

agbata obi gị n’ányá.



Onye nzuzu! 
Kpọpụ ya ebe ahụ tupu 

Jizọs eme ka ọ ghọọ 
onye-neso-ụzọ-ya. Kedụ ụdị nkuzi ndị ara 

dị ihe a? O kweghi omume. 
Ụfọdụ ndị anaghi anabata 

ihunányá.



Unu anuwo ka é kwuru sị, hụ ndị enyi 
gi n’ányá ma hụ ndị iro gi n’iro, mana A 

gwam unu, hụ ndị iro gị n’ányá, gọzie ndị na-
akpọ gị iyi, meere ndị kpọrọ gị asi ihe ọma, 

ma kpeere ndị nemegịde gị ekpere. 

Matiu 5:43-44; 
Luk 10:36-37

